
INFORMATOR PËR 


PRINDËRIT



E ntuziazëm

Q asje

R espekt

E fikasitet

M ësim e dituri



Ç elikosje e kalitje

A ktivitet

B ashkëveprim

E dukim e culture

J a sot, ja kurrë…



“Arsimi është zhvillim, arsimi është përgatitje për jetë, ai është proces shoqëror dhe mbi te gjitha ai është vetë jeta”


EQREM ÇABEJ

	
Suksesi dhe vlerësimi i të arriturave të nxënësve në shkollën tone

   Suksesi i arritur i nxënësve të shkollës sonë në vitin shkollor 2018/19, në shumë raste është i “fryrë” dhe ka arritur “nivelin”- 3.90 (gati i njëjtë si në vitin e kaluar mësimor që ka qenë 4.00).

   Në bazë të Ligjit për arsim fillor janë përpiluar standardet për vlerësimin e të arriturave të nxënësve në arsimin fillor në të gjitha lëndët mësimore.

   Vlerësimi në arsimin fillor nëntëvjeçarë prej klasës së I-rë (pare) deri në klasën e III-të (tretë) është vlersim përshkrues, nga klase e deri në klasë V-të (pestë) është vlersim i kombinuar (me shkrim dhe numerik), kurse nga klasa VII-të (shtatë)  deri në klasën e IX-të(nëntë) vlersimi i nxënsëve është numerik. 

    Prej klasës së IV-të (katërt) deri në klasën e IX-të (nëntë), në arsimin fillor vlerësimi është numerik. Shkollat janë të obliguara të njihen me dispozitat ligjore, t'i njoftojnë nxënësit dhe prindërit e tyre dhe t'i fillojnë përgatitjet për zbatimin e të njëjtës.
 
    Të gjithë së bashku duhet të insistojmë në evitimin e anomalive dhe mangësive që paraqiten në sferën e notimit dhe vlerësimit të njohurive, diturive dhe interesimit të nxënësve, me qëllim që ai të jetë sa më korrekt dhe objektiv, rezultatet e të cilit angazhim do të vinin në pah në një të ardhme të afërt.

	Rekomandime për prindërit


    - Ndihmoje fëmijën tuaj çdo ditë kur të takohesh pas mbarimit të ditës mësimore, duhet të diskutosh me të, duke ia dhënë rastin që ai ta shprehë atë që ndjen, veçmas tek nxënësit që janë në vitet e para të shkollimit.


   - Fëmija ka nevojë për sukses (arritje), ndërsa suksesi shkollor e shpie në suksese të tjera duke e kuptuar kështu se çdo përpjekje që e bën ajo e shpie ne sukses, mënyrë kjo që e gëzon për përpjekjet e bëra. Kështu ndikohet pozitivisht për të përfituar besimin në vetvete dhe për të ndjerë sigurinë, nga ku motivohet të vazhdojë në përpjekjet e tij për të përmirësuar sjelljet e tij dhe për të përfituar eksperiencë, shprehi dhe shkathtësi të mira.


- Fëmijës tuaj kufizojini kohën e përdorimit të kompjuterit dhe zgjidhni cilësinë e programeve që përdorin. Programet dhe videolojërat jo të dhunshme dhe cilësore mund të kenë efekte pozitive vetëm nëse përshtaten me moshën e fëmijës. Tek ne kontrolli i prindërve në këtë aspekt nuk është i kënaqshëm.


- Favorizoni sportin dhe hobet, krijoni kushte ideale për t'u lejuar fëmijëve tuaj mundësi për të shprehur pasionet dhe dëshirat e tyre.


	


- Ndihmojeni të socializohet, ndihmojeni që të zgjedhë shokë të mirë, si dhe të kapërcejë turpin.


- Flisni për cilësinë, shpjegoni fëmijës tuaj se çfarë është reale dhe çfarë jo. Mësojeni si ta luftojnë dhunën dhe të duan paqen në çdo kohë.


- Vizitoni psikologun apo shërbimin pedagogjik tё shkollës nëse fëmija juaj ka ngecje në procesin edukativo-arsimor.


- Duhet të jemi shumë të vëmendshëm kur të përdoret qortimi dhe lëvdata dhe në cilat raste dënimi apo shpërblimi!


- Bashkë me fëmijët është e preferueshme të dilni në pikniqe, sepse jeta e përbashkët fëmijë-prind në piknik shfaq diçka që nuk e shfaq shtëpia apo klasa.


- Fëmijës tuaj ndihmoni që t'ia bëni më të lehtë zgjedhjen e drejtimit në nivelin pasues të shkollimit.


- Mos pritni që gjithnjë kujdestari i klasës të thirr mbledhje,por e arsyeshme është qëtë shkoni dhe interesoheni më shpesh edhe pa iu ftuar.

